
Bakato malah si Bujang Domba:


" Manolah bapak mandeh hambo,


usah mandeh tagak tacangang,


ikolah kini rumah kito,


ado gudang sabuwah,


panuah baisi ameh intan jo podi,


agiahlah rang kampuang saketek surang,


suruah pindah inyo kasiko,


buweklah rumah jo nagari,


kito ramikan tampek nangko,


mandeh usah lupo bana,


kapado bapak tukang basi,


agak labiahkan bolau saketek.

Tidak barapo lamo antaronyo,


alah rami dalam rimbo nantun,


alah badiri kampuang sabuwah,


rumahnyo sangaik rancak-rancak,


urang kayo kasadonyo,


aman santoso sanang hiduiknyo.


dinamokanlah kampuang: Tanjuang Ameh.

